КОМИ РЕСПУБЛИКАСА ПРАВИТЕЛЬСТВОЛÖН ШУÖМ

 «Коми Республикаын социальнöй юкöнса учреждениеяс пöжарысь видзöм (2010 – 2013 вояс)» торъя мога республиканскöй уджтас йылысь


Коми Республикаса Правительство шуис:
1. Вынсьöдны «Коми Республикаын социальнöй юкöнса учреждениеяс пöжарысь видзöм (2010 – 2013 вояс)» торъя мога республиканскöй уджтас (водзö – уджтас) содтöдын индöм серти.
2. Коми Республикаса сьöм овмöс министерстволы лöсялана финансöвöй во вылö Коми Республикаса республиканскöй бюджет лöсьöдiгöн индыны Уджтас олöмö пöртöм вылö сьöмсö.
3. Вöзйыны Коми Республикаын кар кытшъясса да муниципальнöй районъясса муниципальнöй юкöнъяслöн меставывса асвеськöдлан органъяслы лöсьöдны, вынсьöдны да могмöдны сьöмöн социальнöй юкöнса муниципальнöй учреждениеяс пöжарысь видзöм кузя муниципальнöй уджтасъяс (уджтасувъяс) Уджтасса положениеяс тöд вылö босьтöмöн.



Коми Республикаса Юралысь 				                    В.Торлопов

Сыктывкар
2009 вося июль 10 лун
194 №



ВЫНСЬÖДÖМА
Коми Республикаса Правительстволöн
2009 во июль 10 лунся 194 №-а шуöмöн
(содтöд)
 «Коми Республикаын социальнöй юкöнса учреждениеяс
 пöжарысь видзöм (2010-2013 вояс)»
ТОРЪЯ МОГА РЕСПУБЛИКАНСКÖЙ УДЖТАС

«Коми Республикаын социальнöй юкöнса учреждениеяс
 пöжарысь видзöм (2010-2013 вояс)» торъя мога республиканскöй уджтаслöн паспорт

	Уджтас ним
	«Коми Республикаын социальнöй юкöнса учреждениеяс пöжарысь видзöм (2010-2013 вояс)» торъя мога республиканскöй уджтас (водзö – Уджтас)


	Уджтас дасьтöмлы подув
	Коми Республикаса Правительстволöн 2009 во март 24 лунся 81-р №-а тшöктöм


	Уджтас закажитысь-координатор
	Коми Республикаса экономика сöвмöдан министерство


	Уджтас закажитысьяс
	Коми Республикаса йöзлысь дзоньвидзалун видзан министерство,
Коми Республикаса культура министерство,
Коми Республикаса йöзöс велöдан министерство,
Коми Республикаса йöзлы отсöг сетан агентство


	Уджтас лöсьöдысьяс

	Коми Республикаса экономика сöвмöдан агентство, 
Коми Республикаса йöзлысь дзоньвидзалун видзан министерство,
Коми Республикаса культура министерство,
Коми Республикаса йöзöс велöдан министерство,
Коми Республикаса йöзлы отсöг сетан агентство


	Уджтас збыльмöдысьяс

	Коми Республикаса йöзлысь дзоньвидзалун видзан министерство,
Коми Республикаса культура министерство,
Коми Республикаса йöзöс велöдан министерство,
Коми Республикаса йöзлы отсöг сетан агентство


	Уджтаслöн медшöр мог
	Коми Республикаса велöдан учреждениеясын, культура учреждениеясын, йöзлы социальнöй отсöг сетан да налысь дзоньвидзалун видзан учреждениеясын йöзöс пöжаръясысь да пöгибнитöмысь видзöм учреждениеясса зданиеяслысь да жыръяслысь пöжарнöй безопасносьтсö бурмöдöм тшöт весьтö 


	Уджтаслöн могъяс

	олысьясöс социальнöй могмöдан учреждениеяс могмöдны пöжарысь видзчысян öнiя оборудованиеöн; 
йöзлысь дзоньвидзалун видзан учреждениеясын кутчысьны пöжарнöй безопасносьтлöн корöмъясö; 
культура да искусство учреждениеяс могмöдны пöжарнöй сигнализацияöн да пöжарысь видзчысян средствоясöн, нуöдны сэнi пöжарысь видзчысян уджъяс;
велöдан учреждениеясын нуöдны пöжарысь видзчысян уджъяс


	Уджтас олöмö пöртан кадколаст

	2010-2013 годы

	Кытысь да кыдзи могмöдсьö сьöмöн Уджтас
	Уджтас олöмö пöртöм вылö колö 233710,71 сюрс шайт Коми Республикалöн республиканскöй бюджет тшöт весьтö, сы лыдын вояс серти:
2010 во – 138982,32 сюрс шайт;
2011 во – 42606,55 сюрс шайт;
2012 во – 23534,38 сюрс шайт;
2013 во – 28587,46 сюрс шайт


	Уджтаслöн мог серти индикаторъяс (лыдпасъяс)

	гражданаöс социальнöя могмöдан учреждениеяслöн лыд, кутшöмъясöс Уджтас серти оборудуйтöма пöжарнöй автоматикаöн пöжар йылысь сигналсö радиотелекоммуникационнöй система пыр ÖДДС-01 пульт вылö сетöмöн либö автоматическöя пöжар кусöдан установкаясöн;
йöзлысь дзоньвидзалун видзан государственнöй системаса учреждениеяслöн лыд, кодъяс пöртiсны олöмö пöжарысь видзчысян государственнöй дöзьöр органъяслысь корöмъяссö;
йöзлысь дзоньвидзалун видзан муниципальнöй системаса учреждениеяслöн лыд, кöнi Уджтас серти пöртöма олöмö пöжарысь видзчысян мероприятиеяс;
культура да искусство государственнöй учреждениеяслöн лыд, кöнi Уджтас серти пöртöма олöмö пöжарысь видзчысян мероприятиеяс;
культура да искусство муниципальнöй учреждениеяслöн лыд, кöнi Уджтас серти пöртöма олöмö пöжарысь видзчысян мероприятиеяс; 
государственнöй велöдан учреждениеяслöн лыд, кöнi Уджтас серти пöртöма олöмö пöжарысь видзчысян мероприятиеяс;
муниципальнöй велöдан учреждениеяслöн лыд, кöнi Уджтас серти пöртöма олöмö пöжарысь видзчысян мероприятиеяс.
 


1. Мытшöдлöн сюрöс, мый решитöм вылö веськöдöма Уджтассö, верктуй донъялöм да уджтасса торъя мога методöн сiйöс решитöмлысь коланлунсö подулалöм

Социальнöй юкöнса учреждениеяс пöжарысь видзöм – йöзлысь, сы лыдын челядьлысь да пöрысь йöзлысь, олöм да дзоньвидзалун видзöм, а сiдзжö социальнöй юкöнса учреждениеясын лоны вермана пöжаръясысь материальнöй донаторъяс видзöм.
Öнiя кадö Коми Республикаса йöзöс велöдан учреждениеясын, гражданаöс социальнöя могмöдан, йöзлысь дзоньвидзалун видзан да культура учреждениеясын пöжарнöй безопасносьт мытшöдъяс решитöмыс зэв тöдчана. 
Пöжарысь видзчысян государственнöй дöзьöр органъяслöн юöртöм серти, 2009 вося март 1 лун вылö Коми Республика мутасын социальнöй юкöнса 237 объектын, кöнi йöзыс олöны сутки чöж:
пöжарысь видзчысян корöмъясыс торкавсьö – 181 объектын (став лыд серти 76,4 прöчент);
абу либö оз уджав автоматическöй пöжарнöй сигнализация – 56 объектын (23,6 прöчент);
абу либö оз уджав пöжар йылысь йöзöс юöртан да эвакуируйтан система – 48 объектын (20,2 прöчент);
эмöсь электрооборудование лöсьöдiгöн да уджöдiгöн тырмытöмторъяс – 68 объектын (28,7 прöчент);
эмöсь эвакуируйтан туйяс да петанiнъяс уджöдiгöн торкалöмъяс – 91 объектын (38,4 прöчент).
Уна йöза индöм объектъяс вылын кö лоасны пöжаръяс, сэки пöжарыс вермас öдйö паськавны да мездан уджъяссö вöчны лоö сьöкыд. Татшöм пöжаръяс вöсна вермасны лоны не сöмын ыджыд материальнöй воштöмторъяс, но и вермас пöгибнитны уна йöз.
Такöд йитöдын Коми Республикаын социальнöй юкöнса объектъяслысь пöжарысь видзчысьöмсö зумыдмöдöмыс бöръя воясö зэв тöдчана.
2006 во вылö «Коми Республикаын велöдан учреждениеясын пöжарысь видзчысьöм» торъя мога республиканскöй уджтас серти 282 велöдан учреждение (медводз общеобразовательнöй школаяс) могмöдöма пöжарнöй автоматическöй сигнализация системаясöн. Таысь кындзи, 2006 воын вöлi примитöма «2006-2008 вояс вылö Коми Республикаса бурдöдан да профилактика нуöдан государственнöй учреждениеясын пöжарнöй да санитарно-эпидемиологическöй безопасносьтöн могмöдöм» ведомственнöй торъя мога уджтас, мый серти лоис позянлун пöртны олöмö йöзлысь дзоньвидзалун видзан государственнöй учреждениеясын пöжарнöй безопасносьт кузя мероприятиеяс.
2007 воын вöлi примитöма да пöртсьö олöмö 2008-2010 вояс вылö «Коми Республикаса интернат сяма государственнöй велöдан учреждениеяс пöжарнöй безопасносьтöн да санитарно-эпидемиологическöй безопасносьтöн могмöдöм» ведомственнöй торъя мога уджтас, мый серти нуöдсьöны интернат сяма государственнöй велöдан учреждениеясын пöжарысь видзчысян мероприятиеяс, сы лыдын зданиеяс да жыръяс сёрнитöмöн юöртана пöжарнöй сигнализацияöн оборудуйтöм кузя.
2007 восянь быд во примитöны да пöртöны олöмö социальнöя могмöдан юкöнса база сöвмöдöм да качествосö бурмöдöм кузя ведомственнöй торъя мога уджтас, мый веськöдöма Коми Республикаын олысьясöс социальнöя могмöдан учреждениеясын пöжарысь видзчысян нормаясö кутчысьöм вылö. Тайö уджтас серти нуöдöны чердакъясса пу конструкцияяслы биысь видзан обработка, зданиеяс да жыръяс оборудуйтöны автоматическöй пöжарнöй сигнализацияöн да нуöдöны мукöд мероприятие.
2009 воын примитiсны да заводитiсны пöртны олöмö «2009 во вылö Коми Республикаса йöзлысь дзоньвидзалун видзан учреждениеясын пöжарнöй безопасносьт» ведомственнöй торъя мога уджтас, мый урчитö Коми Республикаса йöзлысь дзоньвидзалун видзан государственнöй системаса 32 учреждениеын пöртны олöмö пöжарысь видзчысян мероприятиеяс.
Таысь кындзи, быд во Коми Республикаса республиканскöй бюджетысь сетöны сьöм муниципальнöй районъясса (кар кытшъясса) бюджетъяслы социальнöй юкöнса муниципальнöй учреждениеясын пöжарысь видзчысян мероприятиеяс вылö.
Но сетöм сьöмыс пöжарысь видзчысян мероприятиеяс вылö абу тырмана, социальнöй юкöнса учреждениеясын уна мытшöд кольöны решиттöг.
Коми Республикаса йöзлысь дзоньвидзалун видзан учреждениеяслысь пöжарнöй безопасносьтлöн тырмытöмторъяс: автоматическöй пöжарнöй сигнализация системаыс,  пöжаръяс дырйи йöзöс юöртан да найöс эвакуируйтан системаыс абу либö жугалöма, здание вевтлысь пу конструкцияяссö абу обработайтöма биысь видзан составöн, йöзöс эвакуируйтан туйяс вöчöма сотчан материалъясöн. Сiйöс тöд вылö босьтöмöн, мый тайö учреждениеясын олöны нёрпалысь, эбöстöм йöз, татшöм учреждениеясын олысь йöзлöн безопасносьтыс тöдчымöн сьöктö.
Культура да искусство учреждениеяслöн пöжарнöй безопасносьт средствоясыс öнiя кад вылö ёна нин важмисны. Культура объектъясын пöжарнöй безопасносьтлöн тырмытöмторъяс: автоматическöй пöжарнöй сигнализация системаыс,  пöжаръяс дырйи йöзöс юöртан системаыс абу либö жугалöма, пöжар кусöдан первичнöй средствояссö абу комплектуйтöма, вöдитчöны шогмытöм электроустановкаясöн да электросетьöн.  Ёна майшöдлö пöжарысь видзчысянлуныс сиктса культура учреждениеяслöн, кодъяс финансируйтсьöны муниципальнöй бюджетысь остаточнöй принцип серти, кöнi пöжарысь видзчысян уна мероприятие дыр кад чöж оз нуöдсьы. Та дырйи унджык культура да искусство учреждениеыс лоö сиктса олан пунктъясын. Унджыкысьсö библиотекаяс, музейяс, клуб сяма учреждениеяс лоöны дзик öтиясöн да медся судзсяна культура шöринъясöн. Сэк жö тайö учреждениеясын кокниа вермас лоны пöжар, а пöжарысь видзчысян мераясö кутчысьтöмыс вермас вайны волысьяслöн да уджалысьяслöн олöмлы да дзоньвидзалунлы, культурнöй донаторъяслы лёктор. 
2007-2008 велöдчан волöн кадколастö йöзöс велöдан объектъясын пöжарысь видзчысян государственнöй дöзьöр органъясöн пöжарнöй безопасносьтсö видлалiгöн сетiсны йöзöс велöдан 522 учреждениелы пöжарнöй безопасносьтлысь торкалöмъяс бырöдöм кузя предписаниеяс, 2008-2009 велöдчан волöн кадколастö – йöзöс велöдан 299 учреждениелы. Таысь кындзи, эмöсь мытшöдъяс йöзöс велöдан учреждениеясса юрнуöдысьяслысь, педагогъяслысь, велöдчысьяслысь, быдтасъяслысь, налöн бать-мамлысь пöжарнöй безопасносьт юалöмъяс кузя кывкутöмсö кыпöдöм да велöдан уджын став участвуйтысьлысь виччысьтöм лоöмторъяс дырйи кужанлун артмöдöм кузя.
Гражданаöс социальнöя могмöдан юкöнын зэв колана мытшöдöн лоö социальнöй тöдчанлуна объектъясын, кöнi олöны уна йöз да сутки чöж (вермытöмъяс да ыджыд арлыда йöз), радиотелекоммуникационнöй система пыр öтувъя дежурно-диспетчерскöй службаса пульт вылö (водзö – ÖДДС-01) пöжар йылысь юöр сетан системаясöн оборудуйтöм да пöжарысь видзан подразделениеяслöн та вылö дзик пыр реагируйтöм. Татшöм объектъяслысь лыддьöгсö индöма Россияса ВЛМ Коми Республикаын ГУ 2009 во февраль 6 лунся 40 №-а тшöктöдöн.
Татшöм ногöн, социальнöй юкöнса учреждениеясын пöжарнöй безопасносьтлöн öнiя мытшöдъяс анализируйтöмысь тыдалö, мый колö збыльмöдны социальнöй юкöнса объектъясын пöжарнöй безопасносьтöн могмöдöм вылö веськöдöм мероприятиеяс, кутшöмъясöс решитны позьö сöмын уджтас методöн став тшупöда власьт органъяслöн участвуйтöмöн.
Уджтас олöмö пöртöмыс лöсьöдас условиеяс, кутшöмъяс лöсялöны пöжарнöй безопасносьтлöн корöмъяслы, медым Коми Республикалöн социальнöй юкöнса объектъясын видзчысьны пöжаръясысь, видзны йöзöс пöгибнитöмысь да доймалöмъясысь, а сiдзжö материальнöй донаторъяс.    

2. Уджтаслöн медшöр мог да могъяс

Уджтаслöн медшöр мог – видзны Коми Республикаса велöдан учреждениеясын, культура учреждениеясын да йöзлы социальнöй отсöг сетан да налысь дзоньвидзалун видзан учреждениеясын йöзöс пöжаръясысь да пöгибнитöмысь учреждениеясса зданиеяслысь да жыръяслысь безопасносьтсö бурмöдöмöн. 
Уджтаслöн могъяс:
олысьясöс социальнöя могмöдан учреждениеяс могмöдны пöжарысь видзчысян öнiя оборудованиеöн; 
йöзлысь дзоньвидзалун видзан системаса учреждениеясын пöртны олöмö пöжарнöй безопасносьт кузя корöмъяс; 
культура да искусство учреждениеяс могмöдны пöжарнöй сигнализацияöн да пöжарысь видзчысян средствоясöн, нуöдны сэнi пöжарысь видзчысян уджъяс;
йöзöс велöдан учреждениеясын нуöдны пöжарнöй безопасносьт кузя уджъяс.

3. Уджтас збыльмöдан кадколаст

Уджтас збыльмöдан кадколаст – 2010 - 2013 вояс.

4. Уджтас мероприятиеяслöн система

	Д/в №
	Юкöдув, уджтасса мероприятие ним
	Мероприятие збыльмöдан кад
(во)
	Коми Республикаса республиканскöй бюджетысь финансирование мында, сюрс шайт
	Збыльмöдысь (бюджетысь сьöм босьтысь)

	
	
	
	ставнас
	сы лыдын вояс серти:
	

	
	
	
	
	2010 во
	2011 во
	2012 во
	2013 во
	



	1
	2
	3
	4
	5
	6
	7
	8
	9

	1. Олысьясöс социальнöя могмöдан учреждениеяс пöжарысь видзчысян öнiя оборудованиеöн могмöдöм

	1.
	Гражданаöс социальнöя могмöдан стационарнöй государственнöй учреждениеяслысь объектъяс, кöнi йöзыс олöны сутки чöж, пöжарнöй автоматикаöн оборудуйтöм пöжар йылысь сигналсö радиотелекоммуникационнöй система пыр ÖДДС-01 пульт вылö сетöмöн 
	2010
	3995,75
	3995,75
	0,0
	0,0
	0,0
	Коми Республикаса йöзлы отсöг сетан агентство

	2.
	Пöрысьяслы да вермытöмъяслы  керка-интернатъяс ваöн пöжар кусöдан автоматическöй установкаясöн оборудуйтöм 
	2010
	10900,0
	10900,0
	0,0
	0,0
	0,0
	Коми Республикаса йöзлы отсöг сетан агентство

	
	Ставнас 1 юкöдув серти
	
	14895,75
	14895,75
	0,0
	0,0
	0,0
	

	2.  Йöзлысь дзоньвидзалун видзан системаса учреждениеясын пöжарысь видзчысян корöмъяс олöмö пöртöм

	3.
	Пöжарысь видзан оборудование да кöлуй ньöбöм, йöзлысь дзоньвидзалун видзан государственнöй учреждениеясын пöжарысь видзчысян уджъяс нуöдöм:
учреждениеяс автоматическöй пöжарнöй сигнализацияöн да йöзöс эвакуируйтiгöн юöртан да веськöдлан системаöн оборудуйтöм;
пу конструкцияяс да веркöсъяс биысь видзанторйöн обработайтöм;
пöжарысь видзан öдзöсъяс сувтöдöм;
линолеума джоджъяс вежöм;
воссьытöм кöрт решёткаяс öтарö-мöдарö воссяна вылö вежöм;
электрооборудование да би провод дзоньталöм;
пöжарнöй гидрантъяс лöсьöдöм да дзоньталöм;
тöлöдан да тшын петкöдан система лöсьöдöм да дзоньталöм
	2010-2013
	25568,16
	14981,74
	2090,58
	1749,58
	6746,26
	Коми Республикаса йöзлысь дзоньвидзалун видзан министерство

	4.
	Муниципальнöй районъясса (кар кытшъясса) бюджетъяслы йöзлысь дзоньвидзалун видзан муниципальнöй системаса учреждениеяс пöжарнöй безопасносьт кузя медпервой мераясöн могмöдöм вылö субсидияяс 
	2010-2013
	19466,30
	14662,00
	1185,60
	1350,80
	2267,90
	Коми Республикаса йöзлысь дзоньвидзалун видзан министерство

	
	Ставнас 2 юкöдув серти
	
	45034,46
	29643,74
	3276,18
	3100,38
	9014,16
	

	3. Культура да искусство учрежденияс пöжарнöй сигнализацияöн да пöжарысь видзчысян средствоясöн могмöдöм, сэнi пöжарысь видзчысян уджъяс нуöдöм

	5.
	Культура да искусство государственнöй учреждениеяс пöжарнöй сигнализацияöн оборудуйтöм, пöжар кусöдан средствояс, быдöнлы торъя видзан средствояс ньöбöм, электропроводкаяс, пöжарысь видзан öдзöсъяс дзоньталöм да вежöм, биысь видзанторъясöн обработайтöм 
	2010-2013
	14353,20
	3214,60
	3682,10
	3777,50
	3679,00
	Коми Республикаса культура министерство

	6.
	Муниципальнöй районъясса (кар кытшъясса) бюджетъяслы культура да искусство муниципальнöй учреждениеяс пöжарнöй безопасносьт кузя медпервой мераясöн могмöдöм вылö субсидияяс (пöжарнöй сигнализация вöчöм, пöжар кусöдан средствояс ньöбöм, жыръясын пöжарöдз вайöданторъяс вежöм, биысь видзанторъясöн обработайтöм)
	2010-2013
	7758,10
	2230,60
	1967,20
	1412,00
	2148,30
	Коми Республикаса культура министерство

	
	Ставнас 3 юкöдув серти
	
	22111,30
	5445,20
	5649,30
	5189,50
	5827,30
	

	4. Велöдан учреждениеясын пöжарысь видзчысян уджъяс нуöдöм

	7.
	Коми Республикаса йöзöс велöдан государственнöй учреждениеясса кывкутысь йöзöс пöжарнöй безопасносьт нормаясö велöдöм котыртöм 
	2010-2013
	
	
	
	
	
	Коми Республикаса йöзöс велöдан министерство

	8.
	Коми Республикаса йöзöс велöдан государственнöй учреждениеяс пöжарнöй безопасносьт кузя учебно-нагляднöй пособиеясöн могмöдöм 
	2010-2013
	
	
	
	
	
	Коми Республикаса йöзöс велöдан министерство

	9.
	Коми Республикаса йöзöс велöдан государственнöй учреждениеясын пöжар дырйи йöзöс безöпаснöя эвакуируйтöм кузя быд квартал практическöй тренировкаяс нуöдöм йöзöс эвакуируйтан лöсьöдöм да вынсьöдöм планъяс серти
	2010-2013
	
	
	
	
	
	Коми Республикаса йöзöс велöдан министерство

	10.
	Пöжарысь видзан оборудование да кöлуй ньöбöм, йöзöс велöдан государственнöй учреждениеясын пöжарысь видзчысян уджъяс нуöдöм:
зданиеяс автоматическöй пöжарнöй сигнализацияöн да йöзöс эвакуируйтiгöн юöртан да веськöдлан системаöн оборудуйтöм, сы лыдын дефектнöй ведомосьтъяс дасьтöм; 
зданиеяс пöжарнöй автоматикаöн оборудуйтöм пöжар йылысь сигналсö радиотелекоммуникационнöй система пыр ÖДДС-01 пульт вылö сетöмöн, сы лыдын проектно-изыскательскöй уджъяс;
пу конструкцияяс да веркöсъяс биысь видзанторйöн обработайтöм;
пöжарысь видзан öдзöсъяс сувтöдöм;
муö сюян да чардбиысь видзан устройство;
отделочнöй материалъяс сотчытöм вылö вежöм;
воссьытöм кöрт решёткаяс öтарö-мöдарö воссяна вылö вежöм;
эвакуируйтöм вылö петанiнъяс оборудуйтöм;
электрооборудование да би провод дзоньталöм;
пöжарнöй гидрантъяс дзоньталöм;
вевтъяс вылын потшöсъяс вöчöм;
тшын петкöдан система вöчöм
	2010-2013
	49480,20
	33900,40
	6977,30
	5487,50
	3115,00
	Коми Республикаса йöзöс велöдан министерство

	11.
	Муниципальнöй районъясса (кар кытшъясса) бюджетъяслы йöзöс велöдан муниципальнöй учреждениеяс пöжарнöй безопасносьт кузя медпервой мераясöн могмöдöм вылö субсидияяс 
	2010-2013
	102189,00
	55097,23
	26703,77
	9757,00
	10631,00
	Коми Республикаса йöзöс велöдан министерство

	
	Ставнас 4 юкöдув серти 
	
	151669,20
	88997,63
	33681,07
	15244,50
	13746,00
	

	
	Ставнас Уджтас серти
	
	233710,71
	138982,32
	42606,55
	23534,38
	28587,46
	



Индöм субсидияяс сетан условиеясöн лоöны:
1) меставывса асвеськöдлан органъясöн торъя мога уджтасъяс (уджтасувъяс) примитöм да олöмö пöртöм, кöнi индыссьö индöм туйвизьяс кузя меставывса бюджетъяслöн рöскод;
2) лöсялана туйвизьяс кузя меставывса бюджетъяслысь индöм рöскодсö 80 прöчентöдз Коми Республикаса республиканскöй бюджетысь софинансируйтöм.
Муниципальнöй районъясса (кар кытшъясса) бюджетъяслы йöзöс велöдан учреждениеяс, йöзлысь дзоньвидзалун видзан да культура учреждениеяс пöжарнöй безопасносьтöн могмöдöм вылö субсидияяс юклöны муниципальнöй районъясса (кар кытшъясса) бюджетъяс костын Уджтасса мероприятиеяс серти.

5. Уджтассö сьöмöн могмöдöм

2010 - 2013 воясын ставнас Уджтас збыльмöдöм вылö ковмас Коми Республикаса республикаснкöй бюджетысь 233710,71 сюрс шайт, сы лыдын вояс серти:

	Д/в №
	Туйвизь
	Сьöм мында (сюрс шайт)

	
	
	ставыс
	2010 во
	2011 во
	2012 во
	2013 во

	1.
	Олысьясöс социальнöя могмöдан учреждениеяс пöжарысь видзан öнiя оборудованиеöн могмöдöм
	14895,75
	14895,75
	0,0
	0,0
	0,0

	2.
	Йöзлысь дзоньвидзалун видзан системаса учреждениеясын пöжарнöй безопасносьт кузя корöмъяс олöмö пöртöм 
	45034,46
	29643,74
	3276,18
	3100,38
	9014,16

	3.
	Культура да искусство учрежденияс пöжарнöй сигнализацияöн да пöжарысь видзчысян средствоясöн могмöдöм, сэнi пöжарысь видзчысян уджъяс нуöдöм
	22111,30
	5445,20
	5649,30
	5189,50
	5827,30

	4.
	Велöдан учреждениеясын пöжарнöй безопасносьт кузя уджъяс нуöдöм
	151669,20
	88997,63
	33681,07
	15244,50
	13746,00

	
	Ставнас
	233710,71
	138982,32
	42606,55
	23534,38
	28587,46



6. Уджтаслысь бюджетнöй, экономическöй да социальнöй виччысяна бурлун донъялöм. Уджтаслöн мог серти индикаторъяс (лыдпасъяс)

Уджтас олöмö пöртöмыс сетас позянлун шедöдны 2013 во пом кежлö татшöм медшöр бöртасъяс:
Коми Республикаын социальнöй юкöнса зданиеяс да жыръяс кутасны лöсявны пöжарнöй безопасносьт корöмъяслы;
гражданаöс социальнöя могмöдан 43 стационарнöй государственнöй учреждение, кöнi йöзыс олöны сутки чöж, лоö оборудуйтöма пöжарнöй автоматикаöн пöжар йылысь сигналсö радиотелекоммуникационнöй система пыр ÖДДС-01 пульт вылö сетöмöн;
пöрысьяслы да вермытöмъяслы 2 керка-интернат лоö оборудуйтöма ваöн пöжар кусöдан автоматическöй установкаясöн;
лоö бырöдöма пöжарысь видзчысян государственнöй дöзьöр органъяслöн предписаниеяс серти пасйöдъяс йöзлысь дзоньвидзалун видзан государственнöй системаса 58 учреждениеын да нуöдны пöжарысь видзчысян уджъяс йöзлысь дзоньвидзалун видзан муниципальнöй системаса 54 учреждениеын;
культура да искусство 19 государственнöй учреждениеын лоö вöчöма пöжарнöй сигнализация, ньöбöма пöжар кусöданторъяс, дорйысян торъя средствояс, дзоньталöма да вежöма электропроводкаяс, пöжарысь видзан öдзöсъяс, обработайтöма биысь видзанторъясöн;
культура да искусство 24 муниципальнöй учреждениеын лоö вöчöма пöжарнöй сигнализация, ньöбöма пöжар кусöдан средствояс, вежöма жыръясын пöжарöдз вайöданторъяс, обработайтöма биысь видзанторъясöн;
          лöсьöдöма культура да искусство учреждениеясын уджалысьяслы да волысьяслы безöпаснöй условиеяс, бурджыка лоö видзöма материальнöй да культурнöй донаторъяс, культура да история памятникъяс;
          йöзöс велöдан 49 государственнöй учреждениеын да йöзöс велöдан 352 муниципальнöй учреждениеын лоö пöртöма олöмö пöжарнöй безопасносьт кузя мераяс;
лоö бурмöдöма велöдчысьяслысь да йöзöс велöдан учреждениеясса уджалысьяслысь пöжарнöй безопасносьт кузя тöдöмлунъяс да велöдöма, мый колö вöчны пöжар дырйи;
лоö бурмöдöма социальнöй юкöнса учреждениеяслысь пöжарнöй безопасносьтсö, чинтöма медэтша вылö пöжаръяс, йöз доймöм да пöгибнитöм лоöмын риск.
Уджтас олöмö пöртöмысь бюджетнöй бурлун петкöдчас Коми Республикаын социальнöй юкöнса учреждениеясöн воштöм материальнöй донаторъяс бергöдöм вылö бюджетнöй рöскод чинöмын, социальнöй бурлун – пöжар дырйи доймöм да пöгибнитöм морт лыд чинöмын. 

Торъя могъяс серти лыдпасъяс да индикаторъяс

	Д/в №
	Петкöдлан лыдпасъяс
	
2010 во

	2011 во
	2012 во
	2013 во

	1
	2
	3
	4
	5
	6

	1. 
	Гражданаöс социальнöя могмöдан учреждениеяслöн лыд, кутшöмъясöс Уджтас серти оборудуйтöма пöжарнöй автоматикаöн пöжар йылысь сигналсö радиотелекоммуникационнöй система пыр ÖДДС-01 пульт вылö сетöмöн либö автоматическöя пöжар кусöдан установкаясöн
	45
	
	
	

	2. 
	Йöзлысь дзоньвидзалун видзан государственнöй системаса учреждениеяслöн лыд, кодъяс пöртiсны олöмö пöжарысь видзчысян государственнöй дöзьöр органъяслысь корöмъяс
	34
	9
	11
	23

	3. 
	Йöзлысь дзоньвидзалун видзан муниципальнöй системаса учреждениеяслöн лыд, кöнi Уджтас серти пöртöма олöмö пöжарысь видзчысян мероприятиеяс
	40
	9
	9
	9

	4. 
	Культура да искусство государственнöй учреждениеяслöн лыд, кöнi Уджтас серти пöртöма олöмö пöжарысь видзчысян мероприятиеяс
	12
	7
	7
	2

	5. 
	Культура да искусство муниципальнöй учреждениеяслöн лыд, кöнi Уджтас серти пöртöма олöмö пöжарысь видзчысян мероприятиеяс
	20
	4
	4
	3

	6. 
	Государственнöй велöдан учреждениеяслöн лыд, кöнi Уджтас серти пöртöма олöмö пöжарысь видзчысян мероприятиеяс
	
40
	
20
	
21
	
15

	7. 
	Муниципальнöй велöдан учреждениеяслöн лыд, кöнi Уджтас серти пöртöма олöмö пöжарысь видзчысян мероприятиеяс
	
239
	
81
	
40
	
106



7. Веськöдлан да видзöдан система

Коми Республикаса экономика сöвмöдан министерство лоö Уджтассö закажитысь – координаторöн.
Уджтассö закажитысьясöн лоöны Коми Республикаса йöзöс велöдан министерство, Коми Республикаса йöзлысь дзоньвидзалун видзан министерство, Коми Республикаса культура министерство да Коми Республикаса йöзлы отсöг сетан агентство.
 Уджтас закажитысьяс:
1) колана ногöн видзöны сьöмсö, мый сетöма уджтасса мероприятиеяс олöмö пöртöм вылö;
2) быд во, февраль 1 лунöдз, лöсьöдöны да вынсьöдöны Уджтасса мероприятиеяс олöмö пöртöм кузя план-график кадсö да кывкутысь збыльмöдысьяссö индöмöн;
3) нуöдöны Уджтасса мероприятиеяс збыльмöдöм серти мониторинг;
4) лöсьöдöны да сетöны Уджтас закажитысь-координаторлы Уджтас олöмö пöртöм йылысь отчёт курируйтан туйвизьяс кузя Коми Республикаса экономика сöвмöдан министерствоöн урчитöм форма серти медводдза кварталса, медводдза воджынся, öкмыс тöлысся кывкöртöдъяс серти – отчётнöй кадколаст бöрын локтан тöлысьлöн 10-öд лунöдз, вося кывкöртöдъяс серти – отчётнöй бöрын локтан волöн февраль 10-öд лунöдз;
5) сетöны отсöг Коми Республикаын кар кытшъясса да муниципальнöй районъясса муниципальнöй юкöнъяслöн меставывса асвеськöдлан органъяслы Коми Республикаын социальнöй юкöнса учреждениеяс пöжарнöй безопасносьтöн могмöдан юалöмъяс кузя муниципальнöй уджтасъяс (уджтасувъяс) лöсьöдöмын да олöмö пöртöмын;
6) лöсьöдöны да вынсьöдöны меставывса асвеськöдлан органъяскöд субвенцияяс сетöм йылысь артмöдчöмъяслысь формаяс; 
7) меставывса асвеськöдлан органъяскöд кырымалöм артмöдчöм подув вылын муниципальнöй районъясса (кар кытшъясса) бюджетъяслы сетöны субвенцияяс (быд организация, кöнi кутасны нуöдсьыны пöжарысь видзчысян мероприятиеясыс, индöмöн);
8) сэк, кор колö корректируйтны Уджтасса мероприятиеяссö, Коми Республикаса экономика сöвмöдан министерствоö сетöны Уджтасö вежсьöмъяс да (либö) содтöдъяс пыртöм йылысь вöзйöмъяс шуöм балаöн вежсьöмъяс да (либö) содтöдъяс корысь положениеяс индöмöн, гöгöрвоöдана гижöдöн да индöм вежсьöмъяссö да (либö) содтöдъяссö примитöм бöрын артмöм рöскодсö сьöм да экономика боксянь подулалöмöн.  
Уджтас закажитысь-координатор:
1) видзöдö, кыдзи пöртсьö олöмö Уджтасыс;
2) Уджтас закажитысьясöн Уджтас олöмö пöртöм йылысь сетöм отчётъяс подув вылын нуöдö ставнас Уджтас олöмö пöртöм серти мониторинг да лöсьöдö Уджтас збыльмöдöм йылысь своднöй отчёт;
3) Уджтас закажитысьясöн Уджтасö вежсьöмъяс да (либö) содтöдъяс пыртöм йылысь сетöм вöзйöмъяс подув вылын урчитöм пöрадок серти лöсьöдö Уджтасö вежсьöмъяс да (либö) содтöдъяс пыртöм йылысь Коми Республикаса Правительстволысь шуöм бала.

Исакова 21 848 пас
